
AKCIJA „PANTERA“: ZAPLIJENJENA ILEGALNA PLANTAŽA
MARIHUANE, UHAPŠENE ČETIRI OSOBE

23, Sep 2026

Zajedničko saopćenje Uprave policije MUP-a Kantona Sarajevo i Kantonalnog tužilaštva Kantona Sarajevo.

 

Sarajevo, 23.09.2026. godine – Policijski službenici Uprave policije MUP-a Kantona Sarajevo, pod nadzorom Kantonalnog tužilaštva Kantona

Sarajevo i u saradnji sa službenicima Obavještajno-sigurnosne agencije Bosne i Hercegovine, Uprave policije MUP-a HNK i Uprave policije

MUP-a TK, realizovali su operativnu akciju kodnog naziva "Pantera", s ciljem dokumentovanja krivičnih djela neovlaštene proizvodnje i

prometa opojnim drogama.

Na području Konjica, mjesto Borci, pronađena je plantaža sa zasadima opojne droge cannabis, gdje je zaplijenjeno oko 400 stabljika, kao i

cjelokupna logistička oprema korištena za ilegalnu proizvodnju ove opojne droge. U pretresima objekata koji osumnjičeni koriste, pronađeni

su deseci različitih pakovanja, ukupne težine oko 25 kilograma materija koje asociraju na opojne droge speed, hašiš i marihuana, više od 45

kilograma mase koja se koristi za povećanje ukupne količine opojnih droga (tzv. mix masa), dva pištolja s pripadajućom municijom, oko

70.000 KM gotovog novca u EUR, BAM, USD i CHF valuti, različita oprema namijenjena tehnološkom procesu pripreme i distribucije opojne

droge, te brojni drugi predmeti traženi Naredbom i od značaja za istragu. Također, oduzeto je i motorno vozilo Mercedes G.

Slobode su lišena tri muškarca i žena, kako slijedi: S.F. (1981) iz Konjica, S.D. (1986) iz Sarajeva, I.M. (1992) iz Sinja, državljanin Hrvatske i

J.H.H. (1983) iz Tuzle zbog krivičnog djela Produženo krivično djelo neovlaštene proizvodnje i stavljanja u promet opojnih droga u

saizvršilaštvu. 45-godišnji S.F. se tereti i za krivično djelo Nedozvoljeno držanje oružja ili eksplozivnih materija.

Osumnjičeni su na kriminalističkoj obradi u službenim prostorijama Uprave policije MUP-a KS.

